
Forsi wieħed jistaqsi 
x’inhi r-raġuni li għażilt 
dawn l-istejjer tal-er-

wieħ biex jidhru fix-xahar ta’ 
Diċembru, propju ftit jiem 
qabel il-Milied?  Qabel xejn 
illum xtaqt li nżomm suġġett 
ftit leġġer.  Donnu f’dawn il-ji-
em iġibu magħhom il-misrieħ 
ta’ sena ħidma u ħsibt li nġib 
għall-attenzjoni tagħkom qari 
li huwa mexxej u jġibilna 
wkoll ftit tal-kurżita’.   Imma 
jkolli nistqarr magħkom illi 
għandi ftit riservi personali li 
kotba dwar l-erwieħ u l-iħirsa 
jidhru fix-xahar ta’ Novembru.  
Ix-xahar ta’ Novembru huwa 
wisq għażiż għalija u għal 
ħafna minnha.  Huwa x-xahar 
fejn niftakru fl-għeżież tagħ-
na, u dawk li jħaddnu l-Fidi 
nisranija mal-Qaddisin koll-
ha.  Għaldaqstant ċertament li 
dawn il-kotba qatt ma ħassejt 
li jidhru matul dan ix-xahar.  
Pero’ f’din il-Paġna għandi 
d-drawwa wkoll li matul dawn 
ix-xahar inġib kotba li anke 
jekk mhux neċessarjament 
marbutin mal-Milied, jinkludi 
xi kreaturi strambi jew inkella 
xi element ta’ misteru.  Ktieb 
li jibqa’ għal qalbi huwa “The 
Maltese Bestiary” li kien de-
her nhar il-Ħadd 7 ta’ Diċem-
bru 2014.   Rabta tal-Milied 
mal-iħirsa mhijiex xi ħaġa ġdi-
da.  Biżżejjed insemmu “The 
Christmas Carol” ta’ Charles 
Dickens:  Ktieb klassiku bi 

storja li qatt ma nisimgħu 
naqraw u naraw fi kwalunkwe 
mezz.  

Le, illum m’għandix ktieb 
bi storja simili.  Pero’ qed 
nippreżentalkom żewġ kotba 
marbutin mal-erwieħ miktub-
in minn perspettiva differenti.  
L-Erwieħ tal-Gżejjer Maltin u 
lil hinn minnhom, jikkonsisti 
f’ġabra ta’ stejjer ‘tal-erwieħ’ u 
fatti strambi li ġew irrakkonta-
ti lill-awtur minn diversi nies. 
Xi wħud minn dawn kienu 
missieru, ħutu, ħbieb u kolle-
gi. Imbagħad kien l-esperjenza 
tal-awtur innifsu.  

Ta’ barra minn hawn 
mill-banda l-oħra jitratta din 
it-tema mill-aspett ġurnal-
istiku.  Naturalment dawn 
il-istejjer huma miġbura minn 
ġurnalista.  U min jgħid li 
mal-affarijiet strambi li jkoll-
hom jisimgħu il-ġurnalisti 
ma jkollhomx jisimgħu ukoll 
dwar dawn li għal xi wħud 
huma ħmerijiet?  U min jaf 
fuq kollox liema huma l-aktar 
ħwejjeġ serji! 

L-Erwieħ tal-Gżejjer 
Maltin u lil hinn  
minnhom, miktub minn 
Joseph Spiteri Audibert

Mhux l-ewwel darba li 
smajna bi stejjer ftit kurjużi 
u anke għal min ma jemminx 
jew ma jibżax ikunu ta’ in-
teress partikolari.   Li laqatni 

f’dan il-ktieb ta’ Joseph Spi-
teri Audibert huwa li l-istil li 
jħaddan mhuwiex dak li jip-
prova jbeżża’, imma aktar li 
jiddokumenta ġrajjiet ta’ mis-
siriietna li jinkludu l-Iħirsa.  

Irrid ngħid għalhekk li dan 
il-ktieb huwa wieħed riċerkat 
u ċerta stejjer, lil hinn mill-er-
wieħ, laqtuni ferm. Ġieli sma-
jtu bil-Palazz tal-Marmara  
(p.51)?  Ir-rabta tal-post mal-
ġrajja hija element b’saħħtu 
ħafna f’dan il-ktieb; jissem-
mew postijiet li għadhom 
jeżistu u oħrajn li m’għad-
homx jeżistu jew qajla sma-
jna bihom.  Dawn il-ġrajjiet 
ilum jagħmlu parti mill-Istorja 
tagħna, bħall-ġrajja tal-Porv-
lista jew tal-Kavallier ta’ Ma-
noel Island u ħafna oħrajn.

Imbagħad hemm ukoll 
bosta aspetti kulturali inter-
essanti.  Jissemmew il-Konf-
retarnita’ tar-Rużarju (p.101), 
ix-xemgħa tal-blandun (p.117) 
u bosta oħrajn.   Hemm ukoll 
referenzi mhux biss għal użan-
zi imma wkoll għal oġġetti li 
kellhom missirijietna.  For-
si tiftakruhom l-istatwi tat-
torok, raġel u mara; le mhux 
qed ngħid għat-Tork tat-Taraġ.  
Imma anke dawn l-istatwi 
kultant kienu jġibu seduzzjo-
ni lil xi wħud.   Kif jgħidilna 
l-awtur, “veru li kienu statwi 
tal-ġibs, imma ħassejthom 
qishom kienu ħajjin u tant 
dejquni li kelli ndawwarhom 

wiċċhom mal-ħajt biex inkom-
pli naħdem” (p.83).   It-torok 
jissemmew f’bosta stejjer oħra, 
kollox jindika kemm l-ele-
ment ta’ biża’ mit-torok baqa’ 
b’saħħtu fost missirijietna. 

Naturalment, il-ktieb jik-
konsisti f’dawn l-elementi li 
jtuk ftit tal-qtajja’, li jġgħaluk 
tibża’.  U emmnuni, l-mod kif 
jikteb Spiteri Audibert ngħid 
għalija, filli jibda billi joffri 
sfont tal-istorja u mbagħad 
wara li tibda tistħajjel ix-xena 
bid-dettalji li joffrilek, toħroġ 
dik il-kreatura li taħsdek u 
li tkexkex.    Għaldaqstant 
naqraw dwar l-irġiel libsin l-
iswed u lasti twal bil-fanali 
f’idejhom (p.94) is-Sinjorina 
kollha bajda viċin it-Torri l-
aħmar (p.111). Dawn l-elemen-
ti li nsibu fi stejjer tal-waħx in-
sibuhom ukoll f’dan il-ktieb.  
Imbagħad hemm stejjer oħra-
jn li esperjenza l-awtur innif-
su, bħal meta kien ikun ma’ 
missieru u kien jisma’ l-passi 
(p.191). 

Dan il-ktieb huwa 
ppreżentat b’mod sabiħ ħafna 
u ma’ kull storja insibu tpinġi-
ja (bosta minnhom illustrati 
mill-awtur innifsu), jew xi ri-
tratt storiku.    Kif jgħid l-aw-
tur innifsu, li kieku ma ġabarx 
dawn l-istejjer bosta minnhom 
kienu jibqgħu mistura (speċ-
jalment dawk li ntqalu lilu 
minn missieru)u bosta oħrajn 
kienu jintilfu darba għal dejj-
em 

Dan il-ktieb jista’ jinkiseb 
mis-sit elettroniku ta’ Hori-
zons (https://horizons.com.mt/
product/l-erwieh-tal-gzejjer-
maltin-u-lil-hinn-minnhom/)  
jew mid-distributri u ħwienet 
ewlenin.  

Ta’ barra minn hawn, 
ta’ Vanessa MacDonald 
u maqlub għall-Malti 
minn Charles  
u Sylvia Zarb

Ta’ barra minn hawn huwa 
traduzzjoni tal-ktieb “The Un-
explained” ta’ Vanessa Mac-
Donald, din id-darba maqlub 
għall-Malti minn Charles u 
Sylvia Zarb.  Huwa ktieb par-
tiklari ħafna għax jiddoku-
menta għad ta’ stejjer marbuta 
mal-iħirsa mil-lenti ġurnalisti-

IĦIRSA U L-MILIED ka.  Kif tgħid l-awtriċi nfisha:
“Qattajt ħafna ħin ma’ per-

suni fuq xi sufan jew fl-uffiċini 
tagħhom, fejn f’xi waqtiet 
il-persuna li tkun qed tirrak-
kontali l-istorja tqum minn 
postha biex turini bil-mossi 
xi punt partikulari. U xi drabi 
wkoll jibdew jirtogħdu waqt 
li jkunu qed jirrakkontaw xi 
dettall li jkexkex. Kull wieħed 
minn dawn il-persuni jem-
men fl-istorja tiegħu. Dawn 
il-ġrajjiet bidlu xi ftit jew 
wisq il-ħajja ta’ dawk li għad-
dew minnhom. Jekk għandek 
kuraġġ, emminhom. Dan il-
ktieb għandu numru ta’ stejjer 
ġodda. Ħafna nies li interv-
istajt għadhom ħajjin u d-djar 
u l-postijiet fejn ġraw dawn 
l-istejjer imsaħħra għadhom 
jeżistu.”

U min jgħid li l-ġurnalisti 
jkollhom iħabbtuha biss mal-
politiċi u stejjer mill-qorti?  U 
anke waqt li qed jiġbru dawn 
l-istejjer jiltaqgħu kultant ma’ 
xi wħud li m’għandhomx sp-
jegazzjoni razzjonali, stejjer 
strambi li għalkemm ma jit-
wemmnux għal min jesperjen-
zhom huma vera daqs kemm 
huwa vera dan l-artiklu li inti 
għandek quddiemek.    

Stejjer tal-iħirsa mill-ġur-
nalisti mhuwiex xi ħaġa ġdi-
da.  Qabel xejn il-ġurnali 
mhux l-ewwel darba li xandru 
stejjer dwar l-iħirsa.   Fl-ediz-
zjoni ta’ “The Wilmingtoni-
an and Delaware Advertiser” 
tal-1827 deher artiklu bl-isem 
“A Vision of Lucifer”, storja 
ta’ xi ħadd li apparantament 
iltaqa’ ma’ ħares waqt vjaġġ.  
Fl-1889, fil-ġurnal “The Chi-
cago Tribune” deher artiklu 
dwar klikka ta’ iħirsa krim-
inali fit-Tramuntana ta’ Chi-
gago li werwru l-komunita’.   
L-istorika Paulette D. Kilmer, 
Professur fl-Universita’ ta’ To-
ledo fil-ktieb tagħha “After 
the War: The Press in a Chang-
ing America” ssemmi ‘l fuq 
minn 300 storja tal-iħirsa li 
dehru fil-ġurnal “The New 
York Times” mill-1851 u s-se-
klu 20.   Anke f’Malta deh-
ru bosta stejjer minn dawn.  
Ngħidu aħna l-awtur Joseph 
Serracino, li wkoll jikteb 
f’dan il-gurnal, fl-2017 dak iż-
żmien fir-rokna tiegħu fil-ġur-
nal it-Torċa matul ix-xahar ta’ 
Jannar u Frar ta’ dik is-sena 
tratta t-tema tal-Ihirsa fil-Folk-
lor tagħna.    

Imma li qed tagħmel Mac-

